
Api Talaaga mo Suesuega
“O le malamalama ua faamaumauina lelei, o le malamalama lea e mafai ona maua 
i taimi e manaomia ai. O faamatalaga taua faaleagaga e tatau ona teuina i se 
nofoaga paia, e mafai ona faaali atu ai i le Alii, lou faatauaina o ia mea. O lena ala, 
e faailoa mai ai, e mafai ona e mauaina le malamalama e sili atu.”

Richard G. Scott, “Ausia o le Malamalama Faaleagaga,” Liahona, Ian. 1994, 101.

 Sa fofogaina lenei folafolaga e le Susuga a Peresitene Gordon B. Hinckley, 
o se vaega o lana savali i le Sauniga Aoao a le Aualofa sa faia i le aso 23 o Setema, 1995 i le Aai o Sate Leki, Iuta. 

  O LE AU PERESITENE SILI MA LE AUFONO A APOSETOLO E TOASEFULULUA 
O LE EKALESIA A IESU KERISO O LE AU PAIA O ASO E GATA AI   O  I MATOU, O LE AU PERESITENE SILI  ma le Aufono a 

Aposetolo e Toasefululua O Le Ekalesia a Iesu Keriso o le Au 

Paia o Aso e Gata Ai, matou te ta’utino atu ma le faamaoni, 

o le faaipoipoga i le va o se alii ma se tamaitai, ua faauuina e 

le Atua, ma o le aiga o le totonugalemu lea o le fuafuaga a Lē 

Foafoa, mo le taunuuga e faavavau o Lana fanau. 

   O TAGATA UMA  —tane ma le fafi ne—ua foafoaina i le faatusa 

o le Atua. O i latou taitoatasi o se atalii po o se afafi ne agaga 

faapelepele a ni matua faalelagi, ma, o lea ua tofu ai ma se 

natura paia ma se taunuuga. O le tulaga tane po o le fafi ne [o 

le tagata] o se vaega taua lea o le mua’i olaga, olaga faitino, 

ma le faasinomaga e faavavau ma le faamoemoega.

   I LE MUAI OLAGA,  sa iloa ma tapua’i atalii ma afafi ne agaga i le 

Atua o lo latou Tama e Faavavau ma sa [latou] talia Lana fuafu-

aga e mafai ai e Lana fanau ona maua se tino faaletino ma maua 

le tomai faalelalolagi latou te maua ai le atoatoaga ma iloa tino 

ai lo latou taunuuga paia o ni suli o le ola e faavavau. O le fua-

fuaga paia o le fi afi a, ua mafai ai ona faaauau fegalegaleaiga 

faaleaiga  i tala atu o le tuugamau. Ua mafai i sauniga paia ma 

feagaiga ua maua i malumalu paia ona toe foi atu ai tagata tai-

toatasi i le afi oaga o le Atua ma toe faatasia ai aiga e faavavau.

   O LE ULUAI POLOAIGA  na tuuina e le Atua ia Atamu ma Eva, 

e faatatau i lo la agavaa mo le tulaga faamātua, o se tane ma 

se ava. Matou te ta’utino atu o le poloaiga a le Atua i Lana 

fanau ia fanafanau ma uluuluola ai le lalolagi, ua faamalosia 

ma faatumauina. Matou te toe ta’utino atu foi ua poloai mai 

le Atua, o mana paia o le foafoaina o fanau, ua na o le va lava 

o le alii ma le tamaitai ua faaipoipoina faaletulafono, o se 

tane ma le ava, e tatau ona faaaogaina ai.

   MATOU TE TA’UTINO ATU  o le ala ua foafoaina ai le ola faitino, 

ua faatuina i le fi nagalo paia. Matou te faamaonia le paia o le 

ola ma lona taua i le fuafuaga e faavavau a le Atua.

   O LE TANE MA LE AVA  ua i ai se tiutetauave paia e alofa ma 

tausi e le tasi le isi ma a la fanau. “O fanau o le tofi  lea mai 

le Alii” ( Salamo 127:3 ). Ua i ai i matua se tiute paia e tausia 

a latou fanau i le alofa ma le amiotonu, ia tuuina atu i ai 

mea e manaomia faaletino ma le faaleagaga, ma ia aoao i 

latou e alolofa ma feauaunaa’i, ia tausia poloaiga a le Atua 

ma avea ma tagatanuu usiusitai i tulafono i soo se mea latou 

te nonofo ai. O tane ma ava—tina ma tamā—o le a latou tali 

atu i le Atua mo le faataunuuina o nei mea e ao ona faia.

   O LE AIGA  ua faauuina e le Atua. O le faaipoipoga i le va o le 

alii ma le tamaitai e taua i Lana fuafuaga e faavavau. E tatau 

ona fanauina fanau i totonu o feagaiga o le faaipoipoga, ma ia 

tausia e se tamā ma se tina o ē ua faamamaluina ma le faama-

oni atoatoa feagaiga faaleulugalii. E maua le fi afi a i le olaga 

faaleaiga pe a faavae i aoaoga a le Alii o Iesu Keriso. O faaipo-

ipoga ma aiga manuia, e faavae ma tumau i mataupu faavae 

o le faatuatua, tatalo, salamo, faamagaloga, faaaloalo, alofa, 

agalelei, galuega, ma gaoioiga faafi afi a tuufaatasi. I le fuafuaga 

paia, e tatau ona pulefaamalumalu tamā i o latou aiga i le alofa 

ma le amiotonu ma o i latou e tuuina atu mea e manaomia o 

le olaga ma le puipuiga mo o latou aiga. O le uluai matafaioi a 

tina o le faafaileleina lea o a latou fanau. O nei matafaioi paia, e 

ao i tamā ma tina ona fesoasoani le tasi i le isi o se paaga tutusa. 

O mea e faaletonu, oti, po o nisi mea e tula’i mai, e alagatatau 

ai ona fetuutuunai tagata taitoatasi. E tatau i aiga lautele ona 

tuuina atu le lagolago pe a manaomia.

   MATOU TE LAPATA’I ATU  o tagata taitoatasi o ē ua solia feagai-

ga o le ola mama, o ē faasaunoa i taitoalua po o fanau, o ē ua 

faatalalē i le faataunuuina o tiutetauave faaleaiga, o le a i ai 

se aso tou te tutū atu ai e tali atu i luma o le Atua. E le gata i 

lea, matou te lapata’i atu foi, o le faamalepeina o le aiga o le 

a aumai ai i tagata taitoatasi, alaalafaga, ma malo, faafanoga 

ia na ulua’i ta’u mai e perofeta anamua ma aso nei.

   MATOU TE VALAAU ATU  i tamalii ma failauga ma taitai o malo 

i soo se mea ina ia faalauiloa atu na fua faatatau ua fuafuaina 

ina ia faatumauina ma faamalosia le aiga o se iunite faavae 

o malo.    

 O LE AIGA
  O SE FOLAFOLAGA I LE

LALOLAGI



A o tatou faamanatuina le soifua mai o Iesu Keriso i le
lua afe tausaga talu ai, matou te tuuina atu la matou
molimau i le moni o Lona soifua lå mafaatusalia ma le

aoga e lå gata mai o Lana taulaga togiola sili. E leai lava se isi
ua i ai se aafiaga matua loloto na’uã o i latou uma na soifua ma
o le a soifua ai i luga o le fogaeleele.

O Ia o le Ieova Silisili o le Feagaiga Tuai, o le Mesia o le
Feagaiga Fou. O Ia o lå na foafoaina le lalolagi, i lalo o le
taitaiga a Lona Tama. “Na ia faia mea uma lava; e leai foi se
mea e tasi na faia e le i faia e ia” (Ioane 1:3). E ui ina leai se
agasala, ae na papatisoina o Ia ina ia faataunuu ai le amiotonu
uma. Sa “femaliuai o ia ma agalelei” (Galuega 10:38), ae na lå
amanaiaina o ia. O Lana talalelei o se savali o le filemu ma le
agalelei. Na ia augani mai i tagata uma ina ia mulimuli atu i
Lana faataitaiga. Na ia femaliuai i auala o Palesitina, e faa-
malolo i e mama’i, faapupula i e tauaso, ma faatutu mai e na
oti. Na ia aoao atu upumoni o le faavavau, o le tulaga moni sa
tatou i ai i le muai olaga, o le faamoemoega o lo tatou ola ai i
le fogaeleele, ma le tulaga e mafai ona ausia e atalii ma afafine
o le Atua i le olaga a sau.

Na Ia faatuina le faamanatuga e avea ma faamanatu o Lana
taulaga togiola sili. Na pue faapagotaina o Ia ma faasalaina i ni
tuua’iga sese, na ta’usalaina ina ia faamalie ai le motu o tagata,
ma faasalaina i le oti i luga o le satauro i Kalevario. Na Ia
tuuina atu Lona soifua e togiola ai agasala a tagata uma. O
Lana [taulaga] o se meaalofa sili foaifua mo i latou uma e soi-
fua mai i luga o le fogaeleele. 

Matou te ta’utino atu i upu ma le faamaoni a’ia’i, o Lona soi-
fua, lea e totonugalemu i le talafaasolopito o tagata uma, e le’i
amataina mai i Peteleema pe faaiuina foi i luga o Kalevario. O
Ia o le Ulumatua a le Tama, o le Alo Pele e Toatasi i la le tino,
o le Faaola ia o le lalolagi.

Na toe tu mai o Ia mai le tuugamau e “avea ma faapolopo-
lo o e ua momoe” (1 Korinito 15:20). I Lona tulaga o se Alii
Toetu, na Ia asiasi atu ai ia i latou na alofagia e ia i le olaga nei.
Na ia asiasi atu foi i isi o Ana “mamoe” (Ioane 10:16) i
Amerika anamua. I le lalolagi i nei ona po, na faaali atu ai o Ia 

ma Lona Tama i le taulealea o Iosefa Samita, i le amataga o le
oo mai o le “sauniga i le faaatoaga o tausaga” (Efeso 1:10).

Na tusia e le Perofeta o Iosefa e faatatau i le Keriso Soifua,
“O ona fofoga e pei o le afi mumu; o lauao o lona ao e sinasina
e pei o le kiona mama; a e sili le pupula o ona fofoga i lo le
pupula o le la; ma o lona siufofoga e pei o le taalili o vai tetele,
o le siufofoga lava o Ieova, ua faapea mai:

“O a’u lå muamua ma lå mulimuli; o a’u o lå o loo ola, o a’u
o lå na fasiotia; o a’u o lo outou fautua i le Tama. MFF
110:3–4.”

Na folafola mai foi e le Perofeta e uiga ia te Ia: “O lenei, ina
ua uma ona faia molimau e tele e uiga ia te ia, o le molimau
tupito mulimuli lenei i mau uma lava, mã te faia ia te ia: O loo
soifua o ia!

“Aua na mã vaaia o ia, i le itu taumatau lava o le Atua; na
mã faalogoina foi le siufofoga o molimau mai o ia lava lea o lå
Toatasi na Fanaua e le Tama.

“E mai ia te ia, ma ui mai ia te ia, ma o ia, na foafoaina ai
lalolagi uma, o å nonofo ai foi o atalii ma afafine na fanaua e le
Atua.” (MFF 76:22–24).

Matou te folafola atu i upu ma le faamaoni a’ia’i, ua toefua-
taiina mai i le fogaeleele Lana perisitua ma Lana Ekalesia— 
“ua atina’e i luga o le faavae o le au aposetolo, atoa ma le au
perofeta, o le maa tulimanu o Iesu Keriso lava lea” (Efeso 2:20).

Matou te ta’utino atu o le a i ai se aso e toe afio mai ai o Ia
i le lalolagi. “Ona faaalia mai ai lea o le pupula o Ieova, e vaaia
lava e tagata uma faatasi” (Isaia 40:5). O le a pule o Ia o le
Tupu o Tupu ma nofotupu foi o le Alii o Alii, ma o le a tootu-
tuli tulivae uma ma tapua’i laulaufaiva uma ia te Ia. O le a
tatou tutu atu taitoatasi ina ia faamasinoina e Ia e tusa ma a
tatou galuega ma manaoga o o tatou loto.

Matou te molimau atu, i le avea ai ma Ana Aposetolo ua
faauuina i le ala e tatau ai—o Iesu o le Keriso Soifua, o le Alo
tino ola pea o le Atua. O Ia o le Tupu silisili o Emanuelu, o loo
afio i le taimi nei i le itu taumatau o Lona Tama. O Ia o le mala-
malama, o le ola, ma le faamoemoega o le lalolagi. Ia faafetaia
le Atua mo le meaalofa lå mafaatusalia o Lona Alo paia lea.

O LE KERISO SOIFUA
O LE MOLIMAU A LE AU APOSETOLO

O LE EKALESIA A IESU KERISO O LE AU PAIA O ASO E GATA AI

O LE AU PERESITENE SILI O LE KORAMA A LE TOASEFULULUA

1 Ianuari, 2000



O lenei folafolaga sa fofogaina e Peresitene Russell M. Nelson o se vaega o lana savali i le  
Konafesi Aoao Faaletausaga Lona 190, i le aso 5 o Aperila, 2020, i le Aai o Sate Leki, Iuta.

O LE TOEFUATA’IGA O LE ATOATOAGA 
O LE TALALELEI A IESU KERISO
O  S E  F O L A F O L AG A  O  L E  FA A M A N AT U I N A  

O  L E  L UA  S E N E T U R I  I  L E  L A L O L AG I

O Le Au Peresitene Sili ma le Aufono a Aposetolo e Toasefululua  
O Le Ekalesia a Iesu Keriso o le Au Paia o Aso e Gata Ai

Matou te folafola atu ma le faamaoni e alofa le 
Atua i Lana fanau i atunuu uma o le lalolagi. Ua 

foa’i mai e le Atua le Tamā ia i tatou le soifua mai ma le 
paia, le soifuaga lē mafaatusalia, ma le taulaga togiola 
lē i’u a Lona Alo Pele, o Iesu Keriso. E ala i le mana o 
le Tamā, na toetu mai ai Iesu ma maua le manumalo i 
le oti. O Ia o lo tatou Faaola, lo tatou Faataitaiga Sili, 
ma lo tatou Togiola.
I le lua selau tausaga talu ai, i se taeao matagofie o le 
tautotogo i le 1820, a o sailiili le taule’ale’a o Iosefa 
Samita e fia iloa po o le a le ekalesia e auai ai, sa alu ai e 
tatalo i le togāvao e lata ane i lona aiga i le setete o Niu 
Ioka, ISA. Sa i ai ni ana fesili e faatatau i le faaolataga o 
lona agaga ma sa faatuatua o le a ta’ita’i o ia e le Atua.
I le lotomaualalo, matou te tautino atu ai e faapea i le 
tali mai i lana tatalo, sa faaali mai ai le Atua le Tamā 
ma Lona Alo, o Iesu Keriso ia Iosefa ma amatalia ai loa 
le “toefuata’iga o mea uma” (Galuega 3:21) e pei ona 
valo’ia mai i le Tusi Pa’ia. I lenei faaaliga, sa ia a’oa’o 
ai, e faapea, ina ua mavae le maliliu o ulua’i Aposetolo, 
sa leiloa ai le Ekalesia a Keriso o le Feagaiga Fou mai 
le lalolagi. O le a avea Iosefa ma mea faigaluega i le 
toefo’i mai o le Ekalesia.
Matou te faamautū atu, e faapea, i lalo o le ta’ita’iga 
a le Tamā ma le Alo, na ō mai ai avefe’au faalelagi e 
a’oa’o Iosefa ma toe- atia’e le Ekalesia a Iesu Keriso. Sa 
toefuata’i mai e Ioane le Papatiso le pule e papatiso ai 
e ala i le faatofuina mo le faamagaloga o agasala. O 
le to’atolu o ulua’i Aposetolo—o Peteru, Iakopo, ma 
Ioane—sa toefuata’i maia le tofi faa’aposetolo ma ki o 
le pule o le perisitua. Sa ō mai fo’i isi, e aofia ai Elia, o 
lē na toefuata’i maia le pule e faamau faatasi ai aiga e 
faavavau i mafutaga e faavavau i talaatu o le oti.
Matou te molimau atu fo’i o Iosefa Samita na tu’u i 
ai le meaalofa ma le mana o le Atua e faaliliu ai se 
faamaumauga anamua: le Tusi a Mamona—O Se Tasi 
Molimau ia Iesu Keriso. O loo aofia ai i itulau o lenei 
anotusi pa’ia se tala e uiga i le galuega patino a Iesu 
Keriso i tagata i le Lalolagi i Sisifo i le faato’ā mavae ai 

o Lona Toetu. O loo a’oa’o mai ai le faamoemoega o le 
olaga ma faamalamalama mai ai le mata’upu faavae a 
Keriso, lea e faatotonugalemū i ai lena faamoemoega. 
I le avea ai o se tusitusiga paia e soa ma le Tusi Paia, o 
loo molimau mai ai le Tusi a Mamona e faapea, o tagata 
soifua uma o ni atalii ma ni afafine o se Tama i le Lagi 
alofa, ua i ai ia te Ia se fuafuaga pa’ia mo ō tatou olaga, 
ma o Lona Alo, o Iesu Keriso, o loo fetalai mai i aso nei 
e pei fo’i ona i ai i aso anamua.
Matou te tautino atu O Le Ekalesia a Iesu Keriso o le Au 
Paia o Aso e Gata Ai, sa faatulagaina i le aso 6 o Aperila, 
1830, o le Ekalesia lava lea a Keriso o le Feagaiga Fou 
ua toefuata’iina. O lenei Ekalesia ua taula i le soifuaga 
ato’atoa o lona ma’a tulimanu, o Iesu Keriso, ma i Lana 
Togiola lē i’u ma le Toetu moni mai. Ua toe vala’auina 
e Iesu Keriso ia Aposetolo ma tu’u atu ia i latou le pule 
o le perisitua. Ua Ia vala’aulia i tatou uma ia ō mai ia te 
Ia ma Lana Ekalesia, ia maua le Agaga Pa’ia, o sauniga 
o le faaolataga, ma ia maua le olioli tumau.
Ua mou atu nei le lua selau tausaga talu ona amata-
lia lenei Toefuata’iga e le Atua le Tamā ma Lona Alo 
Pele, o Iesu Keriso. Ua ōpomau e le faitau miliona i le 
lalolagi atoa se malamalama’aga o nei mea na tutupu 
sa valo’iaina.
Matou te ta’utino atu ma le fiafia e aga’i pea i luma le 
Toefuata’iga folafolaina e ala i faaaliga faifai pea. O le a 
lē toe tutusa lava le lalolagi, auā o le a “faapotopoto faa-
tasi [e le Atua] mea uma ia tasi ia Keriso.” (Efeso 1:10).
Faatasi ai ma le migao ma le lotofaafetai, i le avea ai 
ma Ana Aposetolo, matou te vala’aulia ai tagata uma ia 
iloa—e pei ona matou iloa—o loo matala le lagi. Matou 
te faamautū atu o loo faailoa mai e le Atua Lona fina-
galo mo Ōna atalii ma afafine pele. Matou te molimau 
atu o i latou e su’esu’e ma le agaga tatalo i le sāvali o le 
Toefuata’iga ma galulue i le faatuatua o le a faamanu-
iaina e maua ā latou lava molimau e uiga i lona pa’ia 
ma lona faamoemoega e saunia le lalolagi mo le Afio 
Mai Faalua o lo tatou Alii ma le Faaola, o Iesu Keriso, 
ua folafola mai.



1

Faatomuaga i Mau Tauloto Faaleaoaoga Faavae

I le Tusi a Mamona, na aoao e le perofeta o Hela-
mana ona atalii “o luga lava o le papa o lo tatou 
Togiola, o le Keriso lea, le Alo o le Atua, e ao ina 
oulua atinae ai lo oulua faavae” (Helamana 5:12). 
O le fausiaina o se faavae i luga o Iesu Keriso—lea e 
aofia ai le malamalama, talitonu, ma le ola e tusa ai 
ma Lana aoaoga faavae—o le a faalolotoina lo tatou 
liua ma le tautinoga i le avea ai ma Ona soo, puipuia 
i tatou mai aafiaga o le fili, ma fesoasoani ia i tatou 
ia faamanuiaina ai olaga o isi.

O se tasi o ala tatou te ausia ai lenei mea o le suesue 
faatasi lea i tusitusiga paia i le faasologa sao i le 
vasega. O le isi ala tatou te fausia ai lo tatou faavae i 
luga o Iesu Keriso ma Lana aoaoga faavae e ala i se 
taumafaiga e ta’ua o le Atamai i Aoaoga Faavae.

O le Atamai i Aoaoga Faavae e taulai atu  
i taunuuga e lua:

 1. Aoao ma faaaoga mataupu faavae paia mo le maua-
ina o le malamalama faaleagaga. Ua faaalia mai e 
le Tama Faalelagi mataupu faavae mo le mauaina 
o le malamalama faaleagaga. O nei mataupu faa-
vae e aofia ai le faatinoina i le faatuatua, iloiloina 
o manatu ma fesili i se vaaiga e faavavau, ma le 
sailia o se malamalama sili atu e ala i punaoa 
mamana ua filifilia. Tatou te atiina ae le atamai i 

aoaoga faavae ao tatou faaaogaina nei mataupu 
faavae i taimi o vasega ma fafo o vasega ma sailia 
tali i fesili faaleaoaoga faavae, faaletagata lava 
ia, faaagafesootai ma talafaasolopito i se ala e 
valaaulia ai le Agaga Paia e faamalosia lo tatou 
faatuatua i le Tama Faalelagi ma Iesu Keriso.

 2. Ia atamai i fuaitau faaleaoaoga faavae ma aoaoga 
faavae o le talalelei a Iesu Keriso o loo latou aoao 
atua. O lenei taunuuga e ausia i le:

a. Iloa o aoaoga faavae o loo aoao atu i fuaitau 
o mau o le atamai i aoaoga faavae.

b. Faamatalaina manino le aoaoga faavae i le 
faaaogaina o fuaitau o mau o aoaoga faavae 
e o faatasi.

c. O le mafai ona manatua ma maua ia fuaitau 
o le atamai i aoaoga faavae ma tauloto o 
latou fasifuaitau autu.

d. Faaaogaina o le aoaoga faavae o le talalelei a 
Iesu Keriso ma mataupu faavae o le mauaina 
o le malamalama faaleagaga ia tatou filifiliga 
o aso taitasi ma a tatou tali i faafitauli ma 
fesili tau i aoaoga faavae, faaletagata lava ia, 
faaagafesootai, ma talafaasolopito.

Mauaina o le Malamalama Faaleagaga

O le Atua o le Punavai o 
Upumoni Uma
 1. Ua silafia e le Atua mea uma, ma o le punavai 

o upumoni uma. Ona o lo tatou Tama Faalelagi 
e alofa ia i tatou ma e finagalo ia tatou alualu 
i luma ia avea e pei o Ia, ua Ia uunaia i tatou e 
“saili i le aoaoina, e ala lava lea i le suesue ma 
le faatuatua foi” (Mataupu Faavae ma Feagaiga 
88:118). I la tatou sailiga mo le upumoni, e mafai 
ona tatou talitonu atoatoa ia te Ia, faalagolago i 
Lona atamai, Lona alofa, ma Lona mana e aoao-
ina ma faamanuiaina i tatou. Ua folafola mai e 
le Atua e faaalia i o tatou mafaufau ma loto le 
upumoni e ala mai i le Agaga Paia pe afai tatou 
te sailia o Ia ma le filiga.

 2. Ina ia fesoasoani ia i tatou, ua aoaoina i tatou e le 
Tama Faalelagi i auala e maua ai le malamalama 
faaleagaga. Ua Ia faatuina tulaga e tatau ona 
tatou mulimuli ai ina ia maua lena malamalama. 
O Lana mamanu paia faauuina e manaomia ina ia 
iai so tatou manaoga faamaoni ia iloa le upumoni 
ma ua naunau e ola e tusa ai ma mea ua Ia faaalia 
mai. O lo tatou manao faamaoni o le a taitaia i 
tatou i le sailia o le upumoni e ala i le tatalo ma 
se suesuega maelega o le afioga a le Atua.

 3. O nisi taimi atonu tatou te mauaina ai ni faa-
matalaga fou poo le iai o ni fesili e faatatau i le 
aoaoga faavae, faiga masani, po o le talafaasolo-
pito o le Ekalesia e foliga e faigata  
ona malamalama i ai.

O le faia o fesili ma sailiili mo tali o se vaega taua o 
la tatou taumafaiga e aoao le upumoni. O nisi o fesili 
e oo mai i o tatou mafaufau atonu o se uunaiga a le 
Agaga Paia. O fesili musuia e tatau ona mafaufau i 
ai o ni meaalofa mai le Atua e saunia ai avanoa mo i 
tatou e faateleina ai lo tatou malamalama ma faa-
malosia ai lo tatou mautinoa o loo finagalo le Alii e 
aoaoina i tatou. Po o le a lava le mafuaaga o a tatou 
fesili, ua faamanuiaina i tatou i le tomai e mafaufau 
ma fuafua ai ma maua le uunaiga a le Alii e faalau-
teleina o tatou mafaufau ma faalolotoina lo tatou 
malamalama. O le uiga faaalia ma le manaoga tatou 
te faia ai fesili ma sailia tali o le a aafia tele ai lava lo 
tatou tomai e aoao ai e ala i le Agaga Paia.

 4. O mataupu faavae nei e tolu e mafai ona taialaina 
i tatou ao tatou saili e aoao mai ma malamalama i 
upumoni e faavavau ma foia fesili po o faafitauli:

• Faatino i le faatuatua.

• Iloilo manatu ma fesili faatasi ma se vaaiga e 
faavavau.

• Saili le malamalama atili e ala i punaoa 
mamana ua filifilia.

Mataupu faaavae 1: Faatino i 
le Faatuatua
 5. Tatou te faatino le faatuatua pe a tatou filifili 

e talitonu i le Atua ma liliu muamua atu ia te 
Ia e ala i le tatalo faamaoni, se suesuega o Ana 
aoaoga, ma le usiusitai i Ana poloaiga.

 6. Ao tatou saili e atiina ae lo tatou malamalama 
ma taulimaina popolega, e taua lo tatou faalago-
lago i le molimau ua tatou maua ia Iesu Keriso, 
le Toefuataiina o Lana talalelei, ma aoaoga a Ana 
perofeta faauuina. Na aoao mai Elder Jeffrey R. 
Holland o le Korama a Aposetolo e Toasefulu-
lua: “A alia’e mai na taimi ma oo mai faafitauli, 
ma a le vave ona maua se vaifofo, ia taofi mau i 
mea ua uma ona outou iloa ma tutu malosi seia oo 
mai se isi malamalama” (“Le Alii e, Ua Ou Faatua-
tua,,” Liahona, Me 2013, 94). Ua valaaulia i tatou 
e le Alii lava Ia e “vaai ia te [Ia] i mafaufauga 
uma; aua le masalosalo, aua le fefefe”  
(Mataupu Faavae ma Feagaiga 6:36).

 7. I taimi pe a tatou le maua vave ni tali i a tatou 
fesili, e aoga e manatua e ui lava ua faaalia mai 
e le Tama Faalelagi mea uma e manaomia mo lo 
tatou faaolataga, Na Te lei faaalia mai upumoni 
uma. A o faaauau ona tatou saili mo ni tali, e 
tatau ona tatou ola e ala i le faatuatua—ma tali-
tonu o le a iu ina tatou maua tali tatou te sailia. 
Ao tatou faamaoni i le upumoni ma le mala-
malama ua uma ona tatou maua, o le a tatou 
mauaina atili ai. O tali i a tatou fesili ma tatalo 
e masani ona oo mai i “lea fuaitau i luga o lea 
fuaitau, ma lea mataupu i luga o lea mataupu” 
(2 Nifae 28:30).

Mataupu Faavae 2: Iloilo Manatu 
ma Fesili ma se Vaaiga e Faavavau
 8. Ina ia iloiloina manatu faaleaoaoga faavae, 

fesili, ma tulaga faaagafesootai ma se vaaiga e 
faavavau, tatou te mafaufau i ai o ni tusiga o le 
fuafuaga o le faaolataga ma aoaoga a le Faaola. 
Tatou te saili le fesoasoani a le Agaga Paia ina ia 
vaai ai i mea e pei ona silasila i ai le Alii. O lenei 
mea e faatagaina i tatou e toe faatulaga le fesili  
(e vaai i le fesili i se isi ala) ma vaai i manatu e 
tusa ai ma le tulaga faatonuina o le upumoni a le 
Alii nai lo le taliaina o manatu ma masalosaloga 
a le lalolagi. E mafai ona tatou faia lenei mea i 
le faia o fesili e pei “O a mea ua uma ona ou iloa 
e uiga i le Tama Faalelagi, Lana fuafuaga, ma le 
ala Na te taulimaina ai Lana fanau?” ma “O a 
aoaoga o le talalelei e fesootai pe faamaninoina 
lenei manatu po o le tulaga?”

 9. E oo lava i fesili na e fesootai i mea e tutupu i le 
talafaasolopito atonu e manaomia ona iloiloina 
ma se vaaiga e faavavau. Ao tatou tumau mausali 
i lo tatou talitonu i lo tatou Tama Faalelagi ma 
Lana fuafuaga o le faaolataga, e mafai ona tatou 
vaai manino atu i popolega. E mafai foi ona 
fesoasoani fesili faaletalafaasolopito i le tusiga 
sao o le talafaasolopito e ala i le mafaufau i le 
aganuu ma amioga o le periota nai lo le faama-
mafaina o vaaiga ma uiga faaalia o aso nei.

 10. E taua le manatua o faamatalaga faasolopito e 
le tauaveina le mana faaola o feagaiga, sauniga, 
ma aoaoga faavae. Ina ia tosina ese e faamatalaga 
e itiiti le taua ae misi ai le vavega ua faaalia mai 
e le Toefuataiga e pei o le faaaluina o le taimi e 
faavasega ai se atigipusa o le meaalofa ae le ama-
naia ai le ofoofogia o le meaalofa lava ia.

Mataupu Faavae 3: Saili le 
Malamalama Atili e ala i Punaoa 
Mamana ua Filifilia
 11. I le avea ai ma se vaega o le faagasologa filifilia 

a le Alii mo le mauaina o le malamalama faale-
agaga, ua Ia faatuina punaoa e ala mai ai Lona 
faalia mai o le upumoni ma le taialaina o Lana 
fanau. O nei punaoa e aofia ai le malamalama o 
Keriso, le Agaga Paia, tusitusiga paia, matua, ma 
taitai o le Ekalesia. O le Au Peresitene Sili ma le 
Korama a Aposetolo e Toasefululua—o perofeta 
a le Alii i le lalolagi i aso nei—o punaoa taua ia o 
le upumoni. Ua filifilia e le Alii ma faauuina nei 
tagata e saunoa atu mo Ia.

 12. E mafai foi ona tatou aoao le upumoni e ala i isi 
punaoa faatuatuaina. Ae ui i lea, o tagata e saili 
ma le faamaoni i le upumoni e tatau ona faaete-
ete i punaoa e le mautinoa o faamatalaga. O loo 
tatou ola i se taimi ua ta’ua e le toatele “ua lelei 
le mea leaga, ae leaga le mea lelei” (Isaia 5:20). 
O Satani o le tama o pepelo ma e saili e faasese 
le upumoni ma tauanau i tatou e liliuese mai le 
Alii ma Ana auauna filifilia. O le aoao ia iloa ma 
aloese mai punaoa e le faatuatuaina e mafai ona 
puipuia i tatou mai faamatalaga sese ma mai ia i 
latou o e saili e faatamaia le faatuatua. Ao tatou 
sailia se fesoasoani mai le Agaga Paia ma liliu atu 
i punavai faalelagi ua filifilia e le Alii mo ni tali 
ma se taitaiga, e mafai ona faamanuiaina i tatou 
e filifili i le va o le upumoni ma le sese. E mafai 
ona tatou faatuatuaina le folafolaga a le Alii e 
faapea “o le mana foi o le Agaga Paia tou te iloa 
ai le tonu i mea uma” (Moronae 10:5).

Fesoasoani i Isi ia Maua le 
Malamalama Faaleagaga
 13. Pe a o mai nisi ia i tatou ma fai mai ni fesili pe o 

sailiili i aoaoga faavae o le Ekalesia, faiga masani, 
po o le talafaasolopito, pe faapefea ona sili ona 

tatou fesoasoani ia i latou i la latou sailiga mo 
le upumoni? O nisi nei o mea e mafai ona tatou 
fesoasosani ai ia i latou:

 14. Faalogo faalelei ma le agaga tatalo. Faalogo ma 
le totoa ae e te lei tali atu, saili ia manino ma 
malamalama i le fesili tonu o loo latou fesili ai. 
Saili ma le manatunatu loloto ia malamalama i le 
mafuaaga moni o a latou fesili ma o latou lagona 
ma talitonuga. Tatalo mo le taitaiga e faatatau i 
le auala e mafai ai ona e fesoasoani sili ia i latou 
o loo iai ni fesili.

 15. Aoao ma molimau atu i upumoni o le talalelei. 
Faasoa atu aoaoga talafeagai mai tusitusiga paia 
ma perofeta o aso nei ma le ala ua latou faia 
ai se eseesega i lou olaga. Fesoasoani ia i latou 
tou te talanoa e iloilo ma toe faatulaga a latou 
fesili i le anotusi o le talalelei ma le fuafuaga o le 
faaolataga.

 16. Valaaulia i latou e galulue i le faatuatua. Manatua 
e finagalo le Alii ia tatou saili i le malamalama 
faaleagaga mo i tatou lava. E tatau ai ona tatou 
valaaulia isi e faatino le faatuatua e ala i le tatalo, 
usiusitai i poloaiga, ma suesue ma le filiga i le 
afioga a le Atua, e faaaoga ai punaoa mamana 
ua filifilia, aemaise lava le Tusi a Mamona. Afai 
e tatau ai, valaaulia i latou e manatua aafiaga 
na latou oo i ai ina ua latou lagonaina le Agaga 
Paia ma ia pipii mau i upumoni e faavavau na 
latou aoaoina seia oo mai se malamalamaaga 
faaopoopo.

 17. Tulitatao. Ofo atu e suesue mo tali, ona tulitatao 
lea e ala i le faasoa atu o mea na e aoaoina.  
E mafai foi ona outou suesue faatasi mo tali. Faa-
ali atu le talitonu i le folafolaga a le Alii e saunia 
faaaliga patino.

Fuaitau o le Atamai i Aoaoga Faavae ma 
Fasifuaitau Autu e ala i Kosi

Feagaiga Tuai
Mose 1:39: “O laʼu galuega ma loʼu mamalu 
lenei—ia aumaia le tino ola pea ma le ola faavavau o 
le tagata.”

Mose 7:18: “Sa taʼua e le Alii lona nuu o Siona, ona 
sa tasi o latou loto ma tasi le mafaufau.”

Aperaamo 2:9–11: Na folafola atu e le Alii ia 
Aperaamo o ana fanau, o le a “tauaveina lenei 
galuega ma le Perisitua i atunuu uma.”

Aperaamo 3:22–23: O i tatou o ni agaga sa 
“faatulagaina ae le i iai le lalolagi.”

Kenese 1:26–27: “Na foafoa e le Atua le tagata i 
lona lava faatusa.”

Kenese 2:24: “Le tane . . . ae faatasi ma lana ava: 
ona avea ai lea o i laua ma tino e tasi.”

Kenese 39:9: “Pe faapefea ona ou faia lenei mea 
leaga tele ma ou agasala ai i le Atua?”

Esoto 20:3–17: O Tulafono e Sefulu

Iosua 24:15: “Ina filifilia outou i le aso nei po o ai 
tou te auauna i ai.”

Salamo 24:3–4: “O ai se tumau i lona afioaga paia? 
O le ua i ai lima mamā, ma le loto mamā.”

Faataoto 3:5–6: “Faalagolago ia Ieova ma lou loto 
atoa . . . ma o le a Ia taitaia ou ala.”

Isaia 1:18: “E ui lava ina pei o ofu mumu a outou 
agasala, e sisina ia e pei o le kiona.”

Isaia 5:20: “Oi talofa ia te i latou o e fai mai, ua lelei 
le mea leaga, ae leaga le mea lelei.”

Isaia 29:13–14: O le toefuataiga o le talalelei o “se 
galuega taua ma le ofoofogia.”

Isaia 53:3–5: “E moni, ua tauave [e Iesu Keriso] o 
tatou tiga, ma na tauave o tatou faanoanoa.”

Isaia 58:6–7: O faamanuiaga o le anapogi tatau

Isaia 58:13–14: “Liliu ese . . . a e le faia lou lava loto 
i lo’u aso sa; ma taua le sapati o le aso fiafia.”

Ieremia 1:4–5: “Na a’u iloa oe a o lei faia oe e a’u i le 
manava . . . na a’u tofia oe e fai ma perofeta i nuu.”

Esekielu 3:16–17: O le perofeta o le “tagata vaai i le 
aiga o Isaraelu.”

Esekielu 37:15–17: O le Tusi Paia ma le Tusi a 
Mamona “o le a avea ma laau e tasi i lou lima.”

Tanielu 2:44–45: O le a “faatuina e le Atua se malo, 
o le a le faaumatia e faavavau.”

Amosa 3:7: “O le Alii le Atua . . . e faaalia lona 
finagalo i ana auauna o perofeta.”

Malaki 3:8–10: O faamanuiaga o le totogiina o le 
sefuluai

Malaki 4:5–6: O Elia “na te faaliliuina loto o fanau i 
o latou mātua.”

Feagaiga Fou
Mataio 5:14–16: “Ia faapea ona pupula atu lo outou 
malamalama i luma o tagata.”

Mataio 11:28–30: “Ia outou o mai ia te au, o outou 
uma o e tigaina ma mafatia i avega, o a’u foi e 
malolo ai outou.”

Mataio 16:15–19: Na fetalai Iesu, “Ou te avatu foi ia 
te oe ki o le malo o le lagi.”

Mataio 22:36–39: “E te alofa atu i le Alii lou Atua. 
. . . E te alofa atu i lē lua te tuaoi.”

Luka 2:10–12: “Aua o le aso nei ua fanau ai i le aai o 
Tavita, lo outou Faaola, o le Alii o Keriso.”

Luka 22:19–20: Na poloai mai Iesu Keriso, ia aai 
ma feinu i le faamanatuga “e fai ma faamanatuga ia 
te au.”

Luka 24:36–39: “Aua o le agaga e leai sona aano ma 
ni ivi, pei o a’u nei ua outou vaavaai i ai.”

Ioane 3:5: “Afai e le fanau se tasi i le vai ma le 
Agaga, e le mafai ona sao o ia i le malo o le Atua.”

Ioane 3:16: “Aua ua faapea lava ona alofa mai 
o le Atua i le lalolagi, ua ia aumai ai lona Atalii 
e Toatasi.”

Ioane 7:17: “Ai se tasi e fia fai lona finagalo, e iloa ai 
e ia le mataupu.”

Ioane 17:3: “O le ola e faavavau foi lenei, ia latou 
iloa oe le Atua moni e toatasi, ma Iesu Keriso.”

1 Korinito 6:19–20: “O lou tino o le malumalu o le 
Agaga Paia.”

1 Korinito 11:11: “E leai se tane pe a le o i ai le fafine, 
e leai foi se fafine pe a le o i ai le tane, i le Alii”

1 Korinito 15:20–22: “Aua faapei ona oti uma ia 
Atamu, e faapea foi ona faaolaina uma ia Keriso.”

1 Korinito 15:40–42: I le Toetutu, e tolu tikeri o 
le mamalu.

Efeso 1:10: “I le tisipenisiona o le atoaga o taimi, 
o le a faapotopoto faatasi ai e le Atua mea uma 
ia Keriso.”

Efeso 2:19–20: O le Ekalesia o loo ua “atiina ae i 
luga o le faavae o le au aposetolo, atoa ma le au 
perofeta, o le maa tulimanu o Iesu Keriso lava lea.”

2 Tesalonia 2:1–3: “O Le aso o Keriso . . . e le oo 
mai lena aso, seia muai ona taunuu o le tete’a ese.”

2 Timoteo 3:15–17: [O] tusi paia . . . e mafaia ona 
faapoto ai ia te oe e iu ai i le ola.”

Eperu 12:9: O lo tatou Tamā Faalelagi o “le Tamā o 
tatou agaga.”

Iakopo 1:5–6: “A e afai ua leai se poto i so outou, 
ina ole atu ia i le Atua.”

Iakopo 2:17–18: “O le faatuatua, pe afai e le i ai 
galuega, e mate lava.”

1 Peteru 4:6: “Na folafola atu foi le talalelei i e 
ua oti.”

Faaaliga 20:12: “Ona faamasinoina ai lea o e na oti 
. . . e tusa ma a latou galuega.”

Tusi a Mamona
1 Nifae 3:7: “O le a ou alu ma fai mea ua poloaiina 
e le Alii.”

2 Nifae 2:25: “Na paʼū Atamu ina ia i ai tagata; ma 
ua i ai tagata, ina ia latou maua le olioli.”

2 Nifae 2:27: “Ua latou saoloto e filifili le 
saolotoga ma le ola e faavavau . . . pe . . .[o] le 
faatagataotauaina ma le oti.”

2 Nifae 26:33: “Ua tutusa tagata uma i le Atua.”

2 Nifae 28:30: O le Atua e “tuu atu i le fanauga 
a tagata lea fuaitau i luga o lea fuaitau, ma lea 
mataupu i luga o lea mataupu.”

2 Nifae 32:3: “Ia taumamafa fiafia i afioga a Keriso; 
aua faauta, o afioga a Keriso o le a ta’u mai ai ia te 
outou mea uma e tatau ona outou faia.”

2 Nifae 32:8–9: “E ao ona outou tatalo e le aunoa.”

Mosaea 2:17: “Pe a outou auauna atu i o outou uso 
a tagata, ua nao lo outou auauna atu lava lea i lo 
outou Atua.”

Mosaea 2:41: “O i latou o e e tausi i poloaiga a le 
Atua . . . e faamanuiaina i latou i mea uma.”

Mosaea 3:19: “[Tuu] ese le tagata o le lalolagi ae 
[avea] ma tagata paia e ala i le togiola a Keriso 
le Alii.”

Mosaea 4:9: “Ia talitonu i le Atua; . . . ia talitonu ua 
ia te ia le poto uma.”

Mosaea 18:8–10: Ia “papatisoina i le suafa o le Alii, 
o se molimau . . . ua outou ulu atu i se feagaiga 
faatasi ma ia.”

Alema 7:11–13: “Ma o le a afio atu o ia, ma mafatia 
i tiga ma puapuaga ma faaosoosoga o ituaiga 
eseese uma.”

Alema 34:9–10: “E tatau ona faia se togiola, . . . o se 
taulaga e le gata ma faavavau.”

Alema 39:9: “Aua e te toe alu e tusa ma tuinanau o 
ou mata.”

Alema 41:10: “E lei avea lava le amioleaga 
ma fiafia.”

Helamana 5:12: “O luga lava o le papa o lo tatou 
Togiola . . . e ao ina oulua atinae ai lo oulua faavae.”

3 Nifae 11:10–11: “Na ou puapuagatia ia faia le 
finagalo o le Tamā i mea uma mai le amataga.”

3 Nifae 12:48: Ia outou atoatoa e pei lava o a’u, po 
o lo outou Tamā o le o i le lagi e atoatoa.”

3 Nifae 27:20: “O mai ia te au ma ia papatiso . . . ina 
ia faapaiaina outou i le taliaina o le Agaga Paia.”

Eteru 12:6: “Aua tou te le maua se molimau, seia 
uma ona tofotofoina o lo outou faatuatua.”

Eteru 12:27: “Afai e o mai tagata ia te au . . . ona ou 
faia lea o mea vaivai ia avea ma mea malolosi ia te 
i latou.”

Moronae 7:45–48: “O le alofa mama o le alofa le 
pona lea o Keriso.”

Moronae 10:4–5: “Ole atu ma le loto faamaoni, ma 
le manatu moni iai, ma le faatuatua ia Keriso . . . 
[ma] o le a ia faaali mai le moni o ia mea ia te outou, 
i le mana o le Agaga Paia.”

Mataupu Faavae ma Feagaiga ma 
le Talafaasolopito o le Ekalesia
Iosefa Samita—Talafaasolopito 1:15–20: O Iosefa 
Samita na “vaai i ni Tagata se toalua, o lo laua 
pupula ma le mamalu e le mafaamatalaina.”

Mataupu Faavae ma Feagaiga 1:30: “O le ekalesia 
moni ma ola e tasi.”

Mataupu Faavae ma Feagaiga 1:37–38: “Pe i lo’u 
leo po o i le leo o a’u auauna, ua tutusa lava.”

Mataupu Faavae ma Feagaiga 6:36: “Vaai mai 
ia te aʼu i mafaufauga uma; aua le masalosalo, aua 
le fefefe.”

Mataupu Faavae ma Feagaiga 8:2–3: “O le a Ou 
tau atu ia te oe i lou mafaufau ma lou loto, e ala i le 
Agaga Paia.”

Mataupu Faavae ma Feagaiga 13:1: O le Perisitua 
Arona e umia ki o asiasiga ma galuega a agelu, ma le 
talalelei o le salamo, ma le papatisoga.”

Mataupu Faavae ma Feagaiga 18:10–11: “Ua tele 
lava le taua o agaga i le silafaga a le Atua.”

Mataupu Faavae ma Feagaiga 18:15–16: “E matua 
tele atu lo oulua olioli pe afai lua te ʼaumai ni agaga 
e toatele ia te aʼu!”

Mataupu Faavae ma Feagaiga 19:16–19: “O Au, 
[Iesu Keriso], na mafatia i nei mea mo tagata uma.”

Mataupu Faavae ma Feagaiga 21:4–6: O “upu 
a perofeta ia outou talia, e pei lava ua mai i loʼu 
lava gutu.”

Mataupu Faavae ma Feagaiga 29:10–11: “O le 
a ou faaali atu au lava mai le lagi i le mana ma le 
mamalu . . . ma mau faatasi ma tagata i le amiotonu 
i luga o le lalolagi i le afe o tausaga.”

Mataupu Faavae ma Feagaiga 49:15–17:  
“O le faaipoipoga ua faauuina e le Atua.”

Mataupu Faavae ma Feagaiga 58:42–43:  
“O ia o le ua salamo i ana agasala, o ia lava lea  
ua faamagaloina.”

Mataupu Faavae ma Feagaiga 64:9–11: “Ae o 
outou ua poloaiina ia faamagalo atu i tagata uma”

Mataupu Faavae ma Feagaiga 76:22–24: “Na ala 
mai ia [Iesu Keriso] ua i ai lalolagi ma na foafoaina.”

Mataupu Faavae ma Feagaiga 82:10: “O Aʼu, o 
le Alii, e noatia aʼu pe a outou faia mea Ou te fai 
atu ai.”

Mataupu Faavae ma Feagaiga 84:20–22: “O lea, o 
ona sauniga, ua faaalia ai le mana o le faale- atua.”

Mataupu Faavae ma Feagaiga 88:118: “Saili 
i le aoaoina, e ala lava lea i le suesue ma le 
faatuatua foi.”

Mataupu Faavae ma Feagaiga 89:18–21: O 
faamanuiaga o le Upu o le Poto

Mataupu Faavae ma Feagaiga 107:8: “O le 
Perisitua Mekisateko . . . ua iai le mana ma le pule 
. . . e taitai ai i mea faaleagaga.”

Mataupu Faavae ma Feagaiga 121:36, 41–42: 
“O aiā a le perisitua . . . e lē mafai ona pulea pe 
faaaogaina tau lava i mataupu autu o le amiotonu.”

Mataupu Faavae ma Feagaiga 130:22–23: “Ua i le 
Tamā se tino o aano ma ivi . . . ; ua faapea foi le Alo; 
ae o le Agaga Paia . . . o se peresona Agaga.”

Mataupu Faavae ma Feagaiga 131:1–4: “O le 
feagaiga fou ma tumau- faavavau o le faaipoipoga”

Mataupu Faavae ma Feagaiga 135:3: O Iosefa 
Samita na “aumaia le Tusi a Mamona, lea na ia 
faaliliuina e ala i le meaalofa ma le mana o le Atua.”



Siata mo le Faitauina o Tusitusiga Paia i Aso Taitasi
Ian Fep Mat Ape Me Iuni Iulai Aok Set Oke Nov Tes

1 1 1 1 1 1 1 1 1 1 1 1

2 2 2 2 2 2 2 2 2 2 2 2

3 3 3 3 3 3 3 3 3 3 3 3

4 4 4 4 4 4 4 4 4 4 4 4

5 5 5 5 5 5 5 5 5 5 5 5

6 6 6 6 6 6 6 6 6 6 6 6

7 7 7 7 7 7 7 7 7 7 7 7

8 8 8 8 8 8 8 8 8 8 8 8

9 9 9 9 9 9 9 9 9 9 9 9

10 10 10 10 10 10 10 10 10 10 10 10

11 11 11 11 11 11 11 11 11 11 11 11

12 12 12 12 12 12 12 12 12 12 12 12

13 13 13 13 13 13 13 13 13 13 13 13

14 14 14 14 14 14 14 14 14 14 14 14

15 15 15 15 15 15 15 15 15 15 15 15

16 16 16 16 16 16 16 16 16 16 16 16

17 17 17 17 17 17 17 17 17 17 17 17

18 18 18 18 18 18 18 18 18 18 18 18

19 19 19 19 19 19 19 19 19 19 19 19

20 20 20 20 20 20 20 20 20 20 20 20

21 21 21 21 21 21 21 21 21 21 21 21

22 22 22 22 22 22 22 22 22 22 22 22

23 23 23 23 23 23 23 23 23 23 23 23

24 24 24 24 24 24 24 24 24 24 24 24

25 25 25 25 25 25 25 25 25 25 25 25

26 26 26 26 26 26 26 26 26 26 26 26

27 27 27 27 27 27 27 27 27 27 27 27

28 28 28 28 28 28 28 28 28 28 28 28

29 (29) 29 29 29 29 29 29 29 29 29 29

30 30 30 30 30 30 30 30 30 30 30

31 31 31 31 31 31 31

